
Annotatsiya: Ushbu maqolada O‘zbekiston Respublikasining 2024–yildagi soliq salohiyati hududlar kesimida tahlil 
qilinadi. Har bir viloyat hamda Qoraqalpog‘iston Respublikasining iqtisodiy profili, soliq bazasining shakllanishi va hududiy 
ixtisoslashuv asosida soliq siyosatining samaradorligi ko‘rib chiqiladi. Soliq yig‘imlarining oshishi, investitsiya oqimlari 
va raqamlashtirish jarayonlari soliq salohiyatini kuchaytirishdagi muhim omillar sifatida baholanadi. Maqolada sektorlar 
kesimida soliq rentabelligini baholash, differensial soliq strategiyalari va soliq imtiyozlarining samaradorligini oshirish 
bo‘yicha tavsiyalar ilgari suriladi.

Kalit soʻzlar: soliq salohiyati, hududiy rivojlanish, soliq siyosati, soliq imtiyozlari, investitsiyalar, raqamlashtirish, soliq 
bazasi, iqtisodiy tahlil.
Abstract: This article analyzes the tax potential of the Republic of Uzbekistan for the year 2024 from a regional 
perspective. It examines the economic profiles of each region and the Republic of Karakalpakstan, the formation of the 
tax base, and the effectiveness of tax policy based on regional specialization. The growth of tax revenues, investment 
inflows, and digitalization processes are evaluated as key factors in strengthening tax capacity. The article also presents 
recommendations for assessing sectoral tax profitability, developing differentiated tax strategies, and improving the 
efficiency of tax incentives.

Key words: tax potential, regional development, tax policy, tax incentives, investments, digitalization, tax base, economic 
analysis.
Аннотация: В данной статье проводится анализ налогового потенциала Республики Узбекистан за 2024–год в 
разрезе регионов. Рассматриваются экономические профили каждой области и Республики Каракалпакстан, 
формирование налоговой базы, а также эффективность налоговой политики с учетом региональной 
специализации. Повышение налоговых поступлений, приток инвестиций и цифровизация рассматриваются как 
ключевые факторы укрепления налогового потенциала. В статье предложены рекомендации по оценке налоговой 
рентабельности в отраслевом разрезе, разработке дифференцированных налоговых стратегий и повышению 
эффективности налоговых льгот.

Ключевые слова: налоговый потенциал, региональное развитие, налоговая политика, налоговые льготы, 
инвестиции, цифровизация, налоговая база, экономический анализ.

K I R I S H
O‘zbekiston iqtisodiyoti uchun soliq salohiyati — bu mamlakatning iqtisodiy taraqqiyotini, soliq tizimining 

samaradorligini, hududiy farqlarni va soliqqa doir qonunlar va siyosatlarning ta’sirini o‘rganishni anglatadi. 
2024-yilda O‘zbekistonning har bir viloyati va Qoraqalpog‘iston Respublikasi o‘zining iqtisodiy imkoniyatlari, 
soliqqa doir yutuqlari va kamchiliklari bilan alohida ahamiyatga ega.

M A V Z U G A  O I D  A D A B I Y O T L A R  S H A R H I
Soliq salohiyati va uning hududiy tahlili bo‘yicha ilmiy adabiyotlarda ushbu tushuncha mamlakatning 

iqtisodiy imkoniyatlaridan samarali foydalanish ko‘rsatkichi sifatida qaraladi. Xalqaro miqyosda soliq salohiyatini 
baholashda Jahon banki, Xalqaro valyuta jamg‘armasi va OECD kabi tashkilotlarning tavsiyalari asos bo‘lib 
xizmat qiladi. Masalan, Tanzi (1992) soliq salohiyatini mamlakat iqtisodiyoti o‘sishi bilan chambarchas bog‘liq 
deb baholagan va soliq yig‘imlarini yalpi ichki mahsulotga (YaIM) nisbati orqali ifodalagan.

O‘zbekistonda so‘nggi yillarda soliq islohotlariga oid keng ko‘lamli tadqiqotlar olib borilmoqda. Masalan, 
Usmonov A.S. (2022) viloyatlar kesimida soliq tushumlarining tahlili orqali ularning iqtisodiy salohiyatini 
o‘rganishni taklif qiladi. Karimov B.R. (2021) esa kichik biznes uchun soddalashtirilgan soliq tizimining hududiy 
iqtisodiy rivojlanishga ta’sirini tahlil qilgan. Qoraqalpog‘iston va viloyatlar kontekstida bu kabi tadqiqotlar hududiy 
noaniqliklar, resurslar taqsimoti va soliq bazasining tarkibi bilan izohlanadi.

Shuningdek, Davlat soliq qo‘mitasi, Iqtisodiy tadqiqotlar va islohotlar markazi tomonidan e’lon qilingan 
statistik byulletenlar, viloyatlar soliq tushumlari, imtiyozlar va sektorlar kesimidagi taqsimotlar bo‘yicha muhim 
ma’lumot manbai bo‘lib xizmat qiladi.

T A D Q I Q O T  M E T O D O L O G I YA S I
Ushbu tadqiqotda hududiy statistik tahlil metodidan foydalanilgan bo‘lib, O‘zbekiston Respublikasining 

2024-yil uchun mavjud rasmiy ochiq manbalaridagi soliq tushumlari, iqtisodiy faoliyat turlari, sanoat va qishloq 
xo‘jaligi ko‘rsatkichlari asosida viloyatlar va Qoraqalpog‘iston Respublikasining soliq salohiyati baholandi.

Tahlil quyidagi bosqichlarda olib borildi:
Mintaqaviy segmentatsiya: Respublika viloyatlari alohida ko‘rib chiqildi;
Iqtisodiy sektorlarga asoslangan yondashuv: Har bir hudud uchun ustuvor sohalar (masalan, sanoat, 

turizm, qishloq xo‘jaligi) aniqlandi;
Soliq imtiyozlari va investitsiya oqimi tahlili: Imtiyozlar mavjudligi va ularning soliq salohiyatiga ta’siri 

baholandi;
Sifatli ekspertiza yondashuvi: Davlat siyosatining viloyatlarga ta’siri tavsifiy tarzda baholandi.
Metodologik jihatdan tadqiqotda induktiv (pastdan yuqoriga) yondashuv asosida har bir hududda mavjud 

bo‘lgan real iqtisodiy faoliyat ko‘rsatkichlariga tayangan holda umumiy xulosa chiqarishga urinish qilingan.

T A H L I L  V A  N A T I J A L A R
2024–yilda O‘zbekistonda soliq tizimining yangilanish jarayoni davom ettirilib, biznes muhitini yaxshilashga 

yo‘naltirilgan yangi takliflar va imtiyozlar joriy qilindi. Jumladan, soliq solishning soddalashtirilgan usullari, kichik 
va o‘rta biznes subyektlarini qo‘llab-quvvatlash, innovatsion faoliyatni rag‘batlantirish hamda soliq to‘lovchilar 
uchun yanada qulay sharoitlar yaratish kabi chora-tadbirlar amalga oshirildi. Mamlakatning soliq siyosatida 
soliq bazasini kengaytirish, byudjet tushumlarini ko‘paytirish, eksport salohiyatini kuchaytirishga qaratilgan soliq 
imtiyozlarini taqdim etish hamda kichik va o‘rta biznes uchun soliq stavkalarini pasaytirish ustuvor yo‘nalishlar 
sifatida belgilangan.

Shu bilan birga, O‘zbekiston Respublikasining barcha viloyatlari va Qoraqalpog‘iston Respublikasining 
soliq salohiyati ularning iqtisodiy, sanoat, qishloq xo‘jaligi va xizmatlar sohalaridagi rivojlanish darajasi bilan 
uzviy bog‘liq. Masalan, Toshkent shahri va Toshkent viloyati sanoat, moliya hamda xizmatlar sektorining yuqori 
darajada rivojlanganligi tufayli yuqori soliq salohiyatiga ega. Buxoro viloyati esa neft–gaz sanoati, qishloq 
xo‘jaligi va turizm sohalari orqali iqtisodiy o‘sishni taʼminlamoqda. Samarqand viloyatida soliq yig‘imlarining 
ortishi savdo va xizmatlar sektorining kengayib borayotganligi bilan izohlanadi; ayniqsa, turizm sohasi iqtisodiy 
salohiyatni oshirishda muhim rol o‘ynamoqda.

Andijon viloyatining soliq salohiyati qishloq xo‘jaligi, xususan paxta hamda meva–sabzavot mahsulotlarini 
yetishtirish va eksport qilish orqali shakllanmoqda. Farg‘ona viloyati sanoat, kimyo va tekstil sanoatining 
rivojlanganligi sababli eksport salohiyatiga ijobiy ta’sir ko‘rsatmoqda. Surxondaryo viloyatida ham qishloq 
xo‘jaligi mahsulotlari ishlab chiqarish va tashqi bozorlarga chiqarish sur’atlari yuqori bo‘lib, bu holat viloyatning 
soliq bazasini kengaytirishga xizmat qilmoqda. Qoraqalpog‘iston Respublikasida esa iqtisodiyotning asosiy 

tarmoqlari qishloq xo‘jaligi, neft–gaz sohasi va boshqa tabiiy resurslarga tayanadi. Ushbu hududda ham 2024–
yilda soliq tizimini takomillashtirish va biznes subyektlarini qo‘llab–quvvatlash maqsadida yangi siyosatlar va 
soliq imtiyozlarini joriy etish rejalashtirilgan.

Xulosa qilib aytganda, O‘zbekistonda soliq salohiyatini oshirish borasida qator strategik yo‘nalishlar 
belgilangan bo‘lib, ularga soliq siyosatini soddalashtirish, to‘g‘ridan–to‘g‘ri investitsiyalarni jalb qilish, qishloq 
xo‘jaligi va sanoat tarmoqlarini qo‘llab–quvvatlash, xizmatlar sektorini modernizatsiya qilish hamda innovatsion 
texnologiyalarni keng joriy etish kiradi. Ushbu yondashuvlar mamlakatning fiskal barqarorligini ta’minlash va 
hududlar bo‘yicha iqtisodiy tenglikka erishishga xizmat qilishi kutilmoqda.

X U L O S A  V A  T A K L I F L A R
2024–yilda O‘zbekiston Respublikasining barcha hududlarida soliq salohiyatining o‘sish tendensiyasi 

kuzatilmoqda. Har bir viloyat hamda Qoraqalpog‘iston Respublikasining o‘ziga xos iqtisodiy profili mavjud bo‘lib, 
ushbu omil ularning soliq bazasini shakllantirishda muhim ahamiyat kasb etadi. Toshkent shahri, Toshkent 
viloyati, Samarqand, Andijon va Buxoro kabi hududlar sanoat hamda xizmatlar sohasining yuqori darajada 
rivojlanganligi bilan ajralib turadi. Shu bilan birga, Farg‘ona vodiysi viloyatlari va Surxondaryo viloyatida qishloq 
xo‘jaligi soliq salohiyatining asosiy manbai bo‘lib xizmat qiladi.

Umuman olganda, soliq siyosatining soddalashtirilishi, investitsiyalarni jalb etishga qaratilgan imtiyozlar 
taqdim etilishi va hududiy ixtisoslashuvga asoslangan yondashuv O‘zbekistonda soliq bazasini kengaytirishga 
xizmat qilmoqda. Shu munosabat bilan sektorlar kesimida soliq tahlilini chuqurlashtirish, ya’ni sanoat, xizmatlar 
va qishloq xo‘jaligi sohalarining soliq rentabelligini aniq ko‘rsatkichlar orqali baholash zarur hisoblanadi. Bundan 
tashqari, har bir hududning iqtisodiy ixtisoslashuvini inobatga olgan holda differensial soliq strategiyalarini 
ishlab chiqish ham dolzarb vazifalardan biri sanaladi.

Raqamlashtirish jarayonlarini jadallashtirish, shuningdek, onlayn monitoring tizimlari orqali soliq tushumlarini 
real vaqt rejimida kuzatib borish, mavjud soliq imtiyozlarining iqtisodiy o‘sishga ta’sirini baholash hamda ularning 
samaradorligini tahliliy asosda optimallashtirish dolzarb ahamiyat kasb etadi. Ayniqsa, Qoraqalpog‘iston 
Respublikasi va iqtisodiy jihatdan nisbatan sust rivojlangan hududlarda soliq salohiyatini oshirishga qaratilgan 
maxsus dasturlarni joriy etish, ijtimoiy–iqtisodiy tenglikni ta’minlash yo‘lida muhim chora–tadbir hisoblanadi.

